
સહોવાચ ।
કા સા રાધા કીદૃશં રૂપં કા મૂર્તિઃ   કિં  ધ્યાનં

કિં  કીલકં કિં  બીજ્ં કો મન્ત્રઃ॥
કા નિવાહનાનિ કત્યઙ્ગાનિ  કિં  પુરશ્ચરણં કઃ સમાધિઃ॥
કિમનેન સાધ્યતે॥
કિં  ફલં કિં  બલં ગુણો યથા મન્ત્રસ્તત્સર્વં બ્રૂહ્હીતિ॥
સહોવાચ ।
શ્રીરાધેતિ પરમપ્રકૃતિઃ  સૈવ લક્ષ્મીઃ સરસ્વતી સૈવ

લોકકર્ત્રી લોકમાતા દેવજનની॥
ગોલોકવાસિની ગોલોકનિયન્ત્રી વૈકુણ્ઠાધિષ્ઠાત્રી રૂપં

દાહોવતીર્ણા સુવર્ણવર્ણપ્રધ્વંસનમૂર્તિઃ  ॥
સર્વાઙ્ગસુન્દરી  ધ્યાનં દ્વિભુજા કમલનયના ત્રૈલોક્યમોહિની ધ્યાયેદિતિ॥
અથર્વણોક્તધ્યાનં કિં  કીલકમિતિ॥
સહોવાચ॥
હ્રાં  હ્રીં   હ્રૂં  હ્રૈં  હ્રૌં  હ્રઃ ॥
ઇતિ મહાકીલકમિતિ કિં  બીજમિતિ॥
સહોવાચ॥
ૐ શ્રીરાધિકાયૈ હું  ફટ્ ॥
ઇતિ કીલકમેષ વૈ પરમો મન્ત્રઃ॥
ઇતિ બીજમુચ્યતે॥
કો મન્ત્ર ઇતિ સહોવાચ॥
ૐ શ્રીં હ્રીં   ક્લીં  હું  ફટ્ સ્વાહેતિ મન્ત્રઃ॥
એતસ્ય શ્રીભગવાન્ કૃષ્ણઃ પરમાત્મા દેવતેતિ ષડક્ષરોયં મન્ત્ર ઇતિ॥
ઓમિતિ બીજં ફડિતિ શક્તિઃ શ્રીમિતિ કીલકં હ્રીમિત્યસ્રં

ક્લીમિતિ કીલકમિતિ ચતુર્વર્ગસિદ્ધૌ વિનિયોગઃ॥

॥ શ્રીરાધાતાપિનીસ્તુતિઃ॥

અથ ધ્યાનં
શૃણુ સુવર્ણકેતકીવર્ણાભ્યાં દ્વિભુજાં કમલનયનાં
બિમ્બોષ્ઠીં  રાધિકાં કૃષ્ણમનોહરવતીં  ત્રૈલોક્યમોહિનીમ્॥
શ્રીમદ્ વૃન્દાવનનિકેતનાં ધ્યાયેદિતિ યો જપતિ શતમષ્ટોત્તરમ્॥
સર્વલોકાઞ્જયતિ સર્વજનાન્ વશીકરોતિ સર્વદેવાધિકો ભવતિ॥
વાઞ્છતિ ચેત્ પુત્રપૌત્રાદિકમાપ્નોતિ સસ્વર્ગલોકમશ્નુતે બ્રહ્મલોકે મહીયતે
દિક્ પાલત્વમાપ્નોતિ ગન્ધર્વવિદ્યાનિપુણો ભવતિ સઙ્ગીતવિદ્યાચતુરો  ભવતિ
સર્વવેદપારાયણં લભતે સર્વતીર્થફલમશ્નુતે॥
સર્વાઁલ્લોકાઞ્જયતિ સર્વાન્ દેવાઞ્જયતિ લોકાધિપો ભવતિ॥
સુતલાદિલોકમનોહરો ભવતિ॥ અર્તીવ પ્રિયતરો ભગવદ્વિષ્ણોર્ભવતિ॥
ઇયં શ્રીરાધાતાપિની પઠિતા શ્રુતા ગૃહે લિખિત્વા સ્થાપિતા શ્રીમતઃ॥
શ્રીકૃષ્ણસ્ય પ્રેમભક્તિં  કારયતિ શ્રીકૃષ્ણવલ્લભો ભવતિ॥
શ્રદ્ધાવાન્ પઠનશીલ ઇતિ॥
સહોવાચ॥
સર્વલોકાસાધારણ્યં પ્રાપ્નોતિ॥
સર્વવેદપાઠજનિતપુણ્યાપુણ્યતરો ભવતિ॥
એવં યો વેદસપરમજ્ઞાની ભવતિ॥
પરમભાગવતો ભવતિ પરમસન્તુષ્ટો ભવતિ॥
પરમાહ્લાદવાન્ ભવતિ॥ એતદ્ ગુપ્તં ગોલોકે તતો મનુષ્યલોકમવતીર્ણમ્॥
ઇતિ હ વેદવેદવિદ્ભવતિ ઇત્યાથર્વણીયમ્॥
ઇતિ શ્રીરાધાતાપિનીસમાપ્તિમગાત્॥

